
Bizkaiko landa-eremuetako proiektu ekintzaileen 
lehiaketa 

Bizkaimendik 1000 euroko zuzkidura ekonomiko bana 
eskainiko dio deialdian hautatutako lau ekimenei 

 

 

Bizkaiko Landa Garapenerako Elkarteek, euren “Bizkaimendi” 
Federakuntzaren bidez, lurralde historiko horretako landa-eremuetako 
ekintzaileei laguntzeko lehiaketa bat jarri dute abian, CaixaBankek 
sustatutako landa-ekintzailetzako proiektuen deialdi baten bidez. 

Ekimen honen helburua Bizkaian ekintzailetza-proiektuak bultzatzea da, 
baita kultura ekintzailea eta landa-ingurunean enplegua sortzea ere. 
Horregatik, eta landa guneekin duen konpromisoa indartzeko, CaixaBanken 
laguntza du, “Aukeren Lurraldea” programaren bidez. 

Deialdi berri hau landa-ingurunean ezarritako eta Bizkaiko eskualdeetan 
kokatutako proiektu edo zerbitzuei zuzenduta dago, Eusko Jaurlaritzak 
2023-2027 bitartean 10.000 biztanletik beherako udalerrietan egindako 
zonakatzearen arabera. Pertsona fisikoek eta juridikoek aurkeztu ahal 
izango dituzte, uztailaren 28ko arratsaldeko 14: 00ak baino lehen, landa-
garapeneko elkarteen posta elektronikoaren bidez, deialdian eskatutako 
dokumentazio guztiarekin batera. 

Laguntza hauetara aurkezten diren proiektuak deialdiaren oinarrietan 
ezarritako tipologietako batean kokatu beharko dira: enplegua sortzen 
duten proiektuak, ekoizpen-berrikuntzakoak edo elikadura-kateari balioa 
ematera bideratutakoak, merkataritza-negozioak irekitzean oinarritutako 
proiektuak edo landa-eremuetan jarduera ekonomikoa edo zerbitzukoa 
sortzen dutenak. 

Ez dute zertan sektore jakin batekoak izan behar, baizik eta gainerako 
baldintzak betez nekazaritzako elikaduran, abeltzaintzan, nekazaritzan, 
energian, basogintzan, biztanleentzako zerbitzuetan edo artisautzan, 
besteak beste, oinarritzen den edozein ekimenek laguntza jaso dezakeela. 

Aurkezten diren proiektu guztiak ebaluazio batzorde kualifikatu batek 
aztertuko ditu, eskabideak irailaren 30a baino lehen ebatziko ditu eta 1.000 
euroko zenbatekoa emango die hautatutako 4 proiektuetako bakoitzari. 
Zuzkidura ekonomikoaz gain, ekimen horiek CaixaBanken laguntza-
programa batean sartuko dira, 6 hilabetez. Programa horretan, negozio-plana 
eta haren hedapena berrikusiko dira, eta sektoreko enpresa erreferente 
batekin lan-saio bat edo zabalkunde eta marketin digitaleko plan bat egingo 
da. 


